
� Қазақстан Республикасының сыртқы саясаты белсенділігімен, тепе 
теңдік сақтауға ұмтылысымен, прагматизмдігімен, сындарлы сұхбат 
жүргізуге талпынысымен жəне  көпжақты ынтымақтастыққа 
бағытталғандығымен ерекшеленеді. Халықаралық аренада мемлекетіміз 
өзінің тарихи геосаясаттық жəне экономикалық факторларына байланысты 
көп ғасырлар бойы сыртқы саясатын халықаралық ынтымақтастық, 
көршілес мемлекеттермен татуластық жəне олардың аймақтық 
біртұтастығын құрметтеу принципіне негіздеп жүргізіп келеді.1991 жылы 
тəуелсіздік алған сəттен бастап біздің республика əлемнің 130 
мемлекетімен дипломатиялық қарым қатынас орнатты. Бүгінгі күні 
қазақстандық сыртқы саясат басымдылығы ең алдымен Ресей, Қытай, 
АҚШ,  ЕО, Орталық Азия аймағындағы көршілес мемлекеттермен, ислам 
əлемімен тең құқылы қарым-қатынас құруға бағытталып отыр. Бұл 
тұрғыда 2006-2007 жылдары аталмыш мемлекеттермен жəне аймақтармен 
екі жақты байланыс едəуір алға басты. Ел мүддесіне қатысты бірталай 
маңызды құжатқа қол қойылған мемлекет басшылығының Вашингтон, 
Мəскеу, Брюссель, Лондон, Бейжің, Каир, Тегеран, Ташкент, Бішкек жəне 
тағы да басқа мемлекеттердің астаналарына ресми сапарларының 
қорытындылары да осыны айғақтай түсуде.



� Сыртқы саясаттағы басымдықтарымыз XXI ғасырдың ығына 
қарсы тұруға қабілетті əрі ұзақ мерзімді ұлттық мүдделерді 
қамтамасыз етуге бағытталған белсенді жан-жақты жəне 
үйлесімді сыртқы саясат.

�  Ресей, Қытай, АҚШ, Еуропалық Одақпен ынтымақтастықты 
дамыту басым бағыттар болып қала береді. Азия мен Таяу 
Шығыстың негізгі елдерімен өзара іс-қимылға зор маңыз 
беріледі. 

� Қазақстанның қауіпсіздігін қамтамасыз ету жəне ел ішіндегі 
реформаларға қолайлы жағдай туғызу мақсатында Үкіметтің 
алдында осы мемлекеттермен арадағы негізгі шарттар жəне 
келісімдерді бұлжытпай жүзеге асыру міндеті тұр.



� Осындай маңызды шарттардың бірі Мəскеуде қол қойылған 
Қазақстан мен Ресей арасындағы шекараларды делимитациялау 
туралы шарты. Тарихымызда тұңғыш рет біз өзіміздің 
стратегиялық  əріптесіміз Ресеймен заң жүзінде рəсімделген 
мемлекеттік шекараға ие болдық. Осылайша соңғы жылдары 
ұзына бойы 14 мың километрден асатын шекараны толығымен 
межелеуге қол жеткіздік. Бұл еліміздің мемлекеттік 
құрылыстағы жоспарларымызды жүзеге асыруға қолайлы 
жағдай туғызатын ұлттық қауіпсіздігіміздің маңызды кепілі. 
Азия мен Еуропаның қиылысындағы геосаяси орналасуы, 
экономикалық жəне əскери-саяси мүдделері, сондай-ақ қазіргі 
бар экономикалық əлеуеті Қазақстанды ірі аймақтық мемлекет 
ретінде қалыптастырудың алғышарттары болды, Қазақстан 
өзара қауіпсіздік, егемендікті құрмет тұту, аумақтық тұтастық 
принциптерімен өзінің төңірегінде тұрақтылық пен ізгі 
көршілік аймағын қалыптастыруға мүдделі.



� Тəуелсіз мемлекет ретінде Қазақстан Республикасының 
құрылуы мемлекеттің сыртқы саясаттағы бағдарлы мəселесін 
алға қойды. Ол келесі проблемалық аспектілерді қамтыды:

� Əлемдік қауымдастықтың Қазақстан Республикасын 
халықаралық қатынастардың субъектісі ретінде қабылдауы

� Мемлекеттің сыртқы саяси қызметінің негізгі принциптерін 
оның сыртқы саяси құндылықтары мен басымдықтарын 
жобалау

� Халықаралық қатынас субъектілерімен халықаралық 
байланыстарды жолға қою жəне дамыту

� Халықаралық құқық принциптері мен нормаларын тану жəне 
игеру

� Халықаралық қатынастар мəдениеті дипломатия мен 
дипломатиялық қызметті қалыптастыру



� 1991 ж. 16 желтоқсанда Жоғарғы Кеңес Қазақстан 
Республикасының – өз аумағында толық билікті игерген, 
сыртқы саясатын өз бетінше анықтайтын демократиялық 
мемлекеттің мемлекеттік тəуелсіздігін жариялады. Осы күннен 
бастап, жаңа мазмұнға толы Қазақстан Республикасының 
халықаралық құқықсубъектілігі санақ алып келеді деуге 
болады. Қазақстанның сыртқы саясатының Бірінші 
Тұжырымдамаларын Қазақстан Республикасының Президенті 
Н.Ə. Назарбаев өзінің 1992 жылы мамыр айында жарық көрген 
«Қазақстанның егеменді мемлекет ретінде қалыптасу жəне даму 
стратегиясы» еңбегінде анықтады. 1992 жылы қаңтардан 9 шет 
мемлекетпен дипломатиялық қатынас орнатты. Тəуелсіз 
Қазақстанды əлем мемлекттерінің арасында бірінші болып 
бауырлас Түрік республикасы таныды. 1992 жылдың ортасына 
қарай республика тəуелсіздігін жер шарының 30-дан астам елі 
мойындады: АҚШ, Қытай, Иран, Пакистан, Канада, 
Швейцария т.б.





� 1999 жылдың басына қарай дүние жүзінің 150 мемлекеті 
танып, 106 мемлекетпен дипломатиялық қатынас орнатылды. 
Қазіргі Қазақстан шет елдерде 30-дан астам диплоамтиялық 
жəне консулдық өкілдіктер ашты. Алматы мен Астанада 50-ден 
астам шетелдік елшілік жəне халыаралық, ұлтаралық 
ұйымдардың 16 өкілдігі жұмыс істейді. Республикамыздың 
сыртқы саясат ведомствосы ұлттық мүддемен жалпы 
адамзаттық мүдделерді үйлестіріп жүргізетін дипломатиялық 
саясатқа кірісті.

   1992 жылы наурыздың 3-інде Қазақстан Республикасы Біріккен 
Ұлттар Ұйымының (БҰҰ) мүшесі болып қабылданды. Осы 
жылы өткен БҰҰ Бас Ассамблеясының 47-сессиясының 
трибунасынан ОБСЕ сияқты ұйымның Азияда да құрылуы 
туралы Н.Ə. Назарбаев өз ойын айтқан болатын. Бірақ, ол кезде 
оның бұл сөзіне онша сене қоймаған еді. Міне, арада 10 жыл 
өткеннен кейін 2002 жылғы маусымда Алматыда сенім 
əрекеттестік шаралар туралы саммиті өтті. Саммит жұмысына 
16 мемлекет басшылары қатысты. Оның ішінде 7 ірі 
державалар- Қытай, Индия, Ресей, Иран, Түркия т.б. болды.

�  



� Маңызы: Бұл елдердің экономикалық потенциалы өте зор, 
олардың территориясының жалпы көлемі 38,8 млн.кв.км., немесе 
Евразия материгінің 89%-ын құрайды. Бұл елдердің 
территориясында 2.8 млрд. адам тұрады, яғни жер шары 
тұрғындарының 45%-ын құрайды. Қазақстан сыртқы саясатында 
басты үш мəселеге ерекше назар аударады:

    1. ТМД, Азия, Европа елдері, АҚШ, Тынық мұхит, Таяу Шығыс 
аймағы елдерімен халықаралық байланысты өркендету.

� 2. Мəдени-экономикалық байланысты күшейте отырып, алдыңғы 
қатарлы өркениетті елдердің қатарына қосылу.

� 3. Қазақстанның сыртқы саясатында ерекше назар аударатын 
мəселе – ең жақын жəне ірі көрші мемлекеттермен, солтүстікте – 
Ресеймен, шығыста – Қытай халық Республикасымен ойдағыдай 
қарым-қатынас орнату.



� Қазақстан-Ресей байланыстары. 

� 1992 жылғы 25 мамырда Қазақстан мен Ресей арасында достық, ынтымақтастық 
жəне өзара көмек туралы шарт жасалды. 1995 жылғы 20 қаңтарда – Қазақстан 
мен Ресей ынтымақтастығын кеңейту туралы Декларация жариялады, ал 1996 
жылғы 27 сəуірде Алматыда екі елдік бірлескен Декларациясына қол қойылды. 
Декларацияның маңызы:

� 1. Екі ел арсындағы егемендікті, тəуелсіздікті құрметтеу.

� 2. Аумақтық тұтастық пен бір-бірінің ішкі істеріне араласпау ұстанымдарын 
сақтау.

� 1998 жылғы 6 шілдеде МəскеудеІІІ ғасырға бағдарланған “Мəңгі достық пен 
ынтымақтастық туралы” Декларация жарияланды. Нəтижелері:

� 1. Каспий теңізінің құқықтық мəртебесі проблемасын шешуді алға жылжытты.

� 2. Қаржылық өзара келіспеушіліктерді реттеуді шешті.

� 3. Байқоңыр ғарыш орталығын бірлесіп пайдалану мəселесі қарастырылды.





� Қазақстан-Қытай байланыстары. 

� 1992 жылғы тамызда Қазақстан Президентінің Қытай халық 
Республикасына алғаш сапары болды, нəтижесінде барлық 
байланыс жолдары ашылды. 1994 жылы сəуір айында 
Қазақстан мен Қытай арасында шекара аумағын заңдастырып 
белгілеу (делимитация) жөніндегі келісімге қол қойылды 
(1718 шақырымдық).

� 1996 жылғы сəуір айында алғашқы Шанхай келісімі 
жүргізілді. Бұл келісім барысына Ресей, Қытай, Қазақстан, 
Тəжікстан, Қырғызстан қатысты. Мұнда негізінен — 
шекараларды бұзбау, бейтарап аймақтық қашықтықты 100 
шақырымға дейін жеткізу сияқты мəселелер қаралды. 1997 
жылғы 25 қыркүйекте Алматыда болған келіссөздің 
нəтижесінде – Батыс Қазақстан мен Батыс Қытайды 
жалғастыратын мұнай құбырын жүргізу жөніндегі шартқа қол 
қойылды. Қытай үкіметі бұл жұмысқа 9,5 млрд.доллар 
жұмсауға келісті.

� 1998-1999 жылдары Қазақстан-Қытай арасында келісімдер 
нəтижесінде, шекараны нақтылау негізінен аяқталды.





� Қазақстан-АҚШ байланыстары. 

� Қазақстанның сыртқы саясатында АҚШ-пен қарым-қатынастың маңызы өте зор. 
1991 жылғы 25 желтоқсанда АҚШ Қазақстан Республикасының мемлекеттік 
тəуелсіздігін таныды. Қазіргі кезде АҚШ-Қазақстан экономикасының аса ірі 
инвесторы. 1997 жылы Қазақстан мен АҚШ арасында экономикалық əріптестік 
бағдарламасы жасалды.

� Екі ел арасында Қарашығанақ кеніші жөнінде жəне Каспий қайранын бөлісу 
жөнінде келісімдерге қол қойылды.

� 1999 жылғы желтоқсанда Қазақстан мен АҚШ арасындағы келісімде – екі ел 
арасындағы серіктестікті одан ары дамыту, АҚШ-тың Қазақстанға демократиялық, 
экономикалық өркендеуде қолдау көрсету, аймақтық, ғаламдық негізде 
тұрақтылықты қамтамасыз ету мақсатында ынтымақтастық үшін барлық 
мүмкіндіктерді пайдалану сияқты мəселелер қаралды.

� АҚШ Қазақстанға мəдениет пен білімді дамыту саласында үлкен қолдау көрсетуде 
“Болашақ” бағдарламасы шеңберінде қазақстандық студенттер АҚШ, Франция, 
Германия оқу орындарында оқиды.





� Қазақстан жəне ТМД елдерімен тығыз өзара байланыста болу – біздің ел үшін 
өте қажет. 1994 жылы – Орталық Азия экономикалық қауымдастығы құрылды 
(Қазақстан, Қырғызстан, Өзбекстан, кейін Тəжікстан).

� Қоғамдық жəне əлеуметтік-экономикалық өмірдің барлық саласындағы 
дағдарыс ТМД басшыларын интеграциялық жаңа жолдарын іздеуге итермеледі.

� КСРО тарағаннан кейін ядролық қару негізінен Ресей жерінде шоғырланды. 
Қазір жер жүзінде 5 ядролық держава бар. АҚШ, Ресей, Қытай, Ұлыбритания, 
Франция.

� 1993 жылы Президент Н.Ə. Назарбаев Лиссабон хаттамасына қол қойды. 
Қазақстан ядролық қарудан еркін аймақ болып жарияланды. Соғыс өнімдерін 
шығаратын кəсіпорындарды бейбіт заттар өнімдеріне айналдыру – (конверсия) 
жүзеге асырыла басталды.

� 1996 жылғы 31 қыркүйекте Қазақстан БҰҰ-ға мүше 129 елдің қатарында 
ядролық қаруды таратпау жөнінде шартқа қол қойды.

� Қазақстан басшылығы əскери-саяси одақ НАТО-мен ынтымақтастыққа 
маңызды орын береді. Бұл ынтымақтастық “Бейбітшілік үшін əріптестік” 
бағдарламасы негізінде жүзеге асуда. 1997 жылғы 15-21 қыркүйекте Шымкент 
(Қазақстан) жəне Шыршық (Өзбекстан) жерінде НАТО əскери бөлімдерінің 
қатысуымен əскери жаттығу өткізілді.



� 2001 жылғы 29 тамызда Алматыда “ІІІ ғасыр ядролық қарудан тазарған 
дүниені қалайды” атты халықаралық конференция ашылды.

� Тəуелсіздік алғаннан бері халықаралық ұйымдарға мүше болып кіруге 
республикаға жол ашылды. 1997 жылдың басына қарай Қазақстан 60-тан 
астам халықаралық ұйымдарға мүше болып кірді. Соның бірі ЮНЕСКО – ірі 
халықаралық ұйым. Ол – Білім, Ғылым жəне Мəдениет, “Адам жəне 
биосфера”, “Адам табиғи ортада” т.б. бағдарламалар негізінде жұмыс 
жасайды.

� ЮНЕСКО – Қазақстанда биологиялық əртүрлілікті сақтау мақсатында елдің 
ерекше қорғалатын табиғи аймақтарын ЮНЕСКО-ның Дүниежүзілік табиғи 
жəне мəдени мұрасы жəне “Адам мен биосфера” бағдарламасы шеңберіндегі 
аймақтар тізіміне кіргізу туралы шараларды іске асыруда, бірлесіп жұмыс 
атқаруда. Бұнымен қатар, Қазақстан халықаралық ұйым ЮНИСЕФ – Біріккен 
Ұлттар Ұйымының Балалар Қоры. ЮНИСЕФ Қазақстан Республикасындағы 
өзінің жұмысын 1992 жылы бастады, негізінен, денсаулық сақтау саласында, 
шұғыл жəрдем көрсетуді насихаттайды.

�  



� ЮНИСЕФ-тің Арал аймағының халқын сауықтыру жөніндегі 
бағдарламасы — əйелдер мен балалардың денсаулығын қорғау, 
білім беру, балалардың тамағын жақсарту, сумен қамтамасыз ету, 
санитарлық қызметті жақсарту жөніндегі нақты шараларды жүзеге 
асыруға бағытталған. Сонымен бірге Қазақстан 800-ге жуық 
мемлекетаралық жəне үкіметаралық келісім-шарттарға қол 
қойылды.

� Қазақстанның даму болашағы. 

� Егемен Қазақстанның жаңа мемлекет құрудағы философиялық 
тұжырымдарында көрсетілген бағыттары жəне елдің идеологиясы 
АҚШ, Франция, Ресейде белгіленген философиялық 
ұстанымдарды басшылыққа алады. Халықаралық тəжірибе 
тоталитаризмнен демократиялық бағыт жолына түскен елдердің 
өтпелі кезеңде идеологиялық дағдарысқа ұшырайтынын көрсетті. 
Сондықтан өркениетті елдердің өтпелі кезеңнен өту тəжірибесімен 
танысу өте маңызды.



� Қазақстан саяси-əскери одақ - НАТО-мен ынтымақтастыққа маңызды орын 
береді. Бұл ынтымақтастық “Бейбітшілік үшін əріптестік” бағдарламасы 
аясында дамып, еліміздің қарулы күштері үшін кадрлар даярлауға қызмет 
етеді

� Қазақстанның СШҚ-І-Шарты мен ядролық қаруды таратпау туралы шартқа 
қосылуы əлемдік маңызы бар оқиға. Мұның өзі елдің қауіпсіздігінің 
кепілдіктерін күшейтті. 1994-1995 жж. басты ядролық державалар – АҚШ, 
Ұлыбритания, Ресей, ҚХР мен Франция Қазақстанға қауіпсіздіктің 
бірлескен жəне жан-жақты кепілдіктерін берді.

� 1992 ж. наурызда Қазақстанның Біріккен Ұлттар Ұйымына мүше болып 
қабылдануы республика үшін орасан зор маңызы бар оқиға болды. Осыдан 
кейін елімізге басқа да халықаралық ұйымдарға мүше болып кіруге жол 
ашылды. Атап айтқанда, Қазақстан негізгі валюта-қаржы ұйымдарына – 
Халықаралық Валюта қорына, Дүниежүзілік қайта құру жəне даму банкіне, 
Еуропа жəне Азия даму банкіне мүше болып енді. 1997 ж. басында 
Қазақстан 60-тан астам халықаралық ұйымдарға мүше болып қабылданды. 
Нəтижесінде Қазақстанның шет елдермен экономикалық байланыстары арта 
түсті, оған берілетін инвестициялық қаржылардың көлемі артты. Мысалы, 
1992-1995 жж. халықаралық қаржы институтының Қазақстанға бөлген 
қаржысының мөлшері 2 млрд. АҚШ долларынан асып түсті. Тəуелсіздік 
алғалы бері 800-ге жуық мемлекетаралық жəне үкіметаралық келісім-
шарттарға қол қойылды.





ҚОРЫТЫНДЫ

� Қорыта келгенде, тəуелсіз Қазақстан дүние жүзінің көптеген 
елдерімен тең деңгейде дипломатиялық жəне экономикалық қарым-
қатынастар орнатты. Тəуелсіздік жылдары еліміздің сыртқы 
саясаттағы күш-жігерінің арқасында орасан зор тарихи маңызы бар 
міндеттер орындалды. Қазақстан дүниежүзілік қауымдастықта 
лайықты өз орнын алды. Егер 1991 жылы əлемдік қоғамдастықтың іс 
жүзінде Қазақстанға қандай да бір ықыласы аумай келсе, бүгінгі күні 
Қазақстанды əбден танып құрметтеп отыр. Қазақстан Орталық 
Азияның көшбасшысына, халықаралық құрметті əріптеске, 
халықаралық лаңкестікке, есірткінің жайылуы мен ядролық қарудың 
таралуына қарсы белсене күресетін мемлекетке айналды. Бүгін біздің 
еліміз халықаралық дəрежеде танылудың жаңа сапалық деңгейіне 
көтерілді. Қазақстанның 2010 жылы Еуропадағы қауіпсіздік жəне 
ынтымақтастық ұйымына төрағалық етуі туралы шешім оның сенімді 
дəлелі болды.

